
Adnoddau i’r trydydd   
sector yn ystod 
y dirwasgiad
Mae gweithredu mewn hinsawdd economaidd o ddirwasgiad yn creu problemau strategol a gweithredol unigryw i fudiadau yn y trydydd sector.
Mae’r ddogfen hon yn darparu gwybodaeth ar amrywiaeth eang o adnoddau perthnasol  WCVA a thrydydd parti a allai gynorthwyo mudiadau i fynd i'r afael â'r problemau hyn.
Cyllid penodol
Y Gronfa Loteri Fawr


Bydd Y Gronfa Loteri Fawr - y corff dosbarthu'r rhan fwyaf o gyllid y Loteri Genedlaethol i achosion da – yn dosbarthu pecyn gwerth miliynau o bunnoedd  i gymunedau i’w cynorthwyo i ymdopi ag effeithiau’r dirwasgiad.
Mae cymunedau Cymru’n mynd drwy gyfnod anodd iawn, a dyna pam y bydd rhaglen Pobl a Lleoedd y Gronfa Loteri Fawr yn mabwysiadu’r dirwasgiad fel blaenoriaeth, gan chwistrellu £2.5 miliwn yn ychwanegol i’r rhaglen i gynorthwyo cymunedau a effeithir gan y dirwasgiad i ymdopi â’i effeithiau.
Mae’r Gronfa Loteri Fawr yn gweithio’n agos gyda rhanddeiliaid i bennu ar ba ffurf y rhoddir y gefnogaeth, ond credir y gallai gynnwys cyllid a dargedir ar gyfer gwasanaethau penodol megis cyngor ar ddyledion a chefnogaeth i gynorthwyo i hyfforddi niferoedd cynyddol o wirfoddolwyr.   

Os yw mudiadau ar hyn o bryd yn tynnu at derfyn blwyddyn 3 o gyllid gan y Gronfa Loteri Fawr a bod eu prosiect yn debygol o ddod i ben heb y tebygolrwydd o gael mwy o gyllid, yna trafodwch hyn gyda’r Gronfa Loteri Fawr os gwelwch yn dda, gan y gallent fod yn barod i barhau i'ch cyllido; chewch chi ddim byd heb ofyn!
Cronfeydd ReAct a ProAct
Mae Llywodraeth Cynulliad Cymru wedi cytuno i agor ei rhaglenni economaidd blaengar ReAct a ProAct, i fudiadau gwirfoddol i gydnabod eu bod hwythau’n hefyd yn cael eu heffeithio yn yr un modd gan y dirwasgiad.  Mae’r Cynllun Gweithredu ar Ddileu Swyddi (ReAct) yn cyllido cyflogwyr i recriwtio pobl sydd wedi colli’u swyddi yn y chwe mis diwethaf, ac mae cynllun ProAct yn cefnogi prentisiaethau.
Mae ReAct yn cynnwys tri phecyn ar gyfer cyflogi rhywun sydd wedi colli’i swydd: cyllid tuag at gostau cyflog; cyfraniadau tuag at gostau hyfforddi, a phecyn cynhwysfawr o arweiniad i gynorthwyo cyflogwyr i ganfod y person iawn. 
Mae ProAct yn caniatáu i bob ifanc 16 a 17 oed sy’n colli’u swyddi i barhau â’u prentisiaeth drwy gael lwfans hyfforddi; mae’n ariannu prentisiaethau a arweinir gan y rhaglen; yn sybsideiddio cyfleoedd am brentisiaethau ac yn cynnig sybisidi ar gyfer cyflog, gan annog mudiadau’r sector cyhoeddus  i ymrwymo i gynnig lle i bobl ifanc.
Y Banc Elusennau yng Nghymru a Chronfa Fuddsoddi Cylch i Feithrin Gallu
Mae’r Banc Elusennau yng Nghymru yn gweithio gyda Cylch i gyflwyno pecyn newydd o gyllid a chefnogaeth ar gyfer aelodau Cylch i gynorthwyo datblygu cynaliadwy ymysg y mentrau cymdeithasol ym maes lleihau gwastraff, ail-ddefnyddio, ailgylchu, compostio ac ail-brosesu deunyddiau, sy'n aelodau llawn o Cylch. Bydd y rhaglen yn darparu strwythur cynyddol o gefnogaeth yn ymestyn o barodrwydd i fuddsoddi i gronfeydd hedyn a chyfalaf hyblyg hyd at gyfalaf gweithio a benthyciadau mwy hirdymor a chyllid asedau. 

Caiff manylion y rhaglen lawn eu pennu a’u cyhoeddi yng nghynhadledd Cylch ym mis Hydref 09, a chânt eu goleuo a’u siapio gan y rhaglen gychwynnol o gyllid trawsnewid a fydd yn rhedeg o nawr hyd y gynhadledd a thu hwnt hyd at 31 Mawrth 2009.  Bydd disgwyl i aelodau sy'n dymuno cael cefnogaeth gan y rhaglen hon i’w cynorthwyo i drawsnewid fel eu bod yn fentrau cymdeithasol hunangynhaliol, wneud achos dros eu anghenion a dangos ffordd gynaliadwy ymlaen ar gyfer eu menter.  

Gallai cefnogaeth drwy grant fod ar gael i ddechrau ar ffurf hyfforddiant ac ymgynghoriaeth ar gyfer mudiadau a swyddogion unigol a/neu ymddiriedolwyr i gynorthwyo’u parodrwydd i wneud cais i’ rhaglen am fathau priodol o gyllid. 
Er nas lluniwyd yn benodol fel cronfa ar gyfer y dirwasgiad, fe’i defnyddiwyd i gynorthwyo mudiadau’r trydydd sector  sydd mewn trafferthion, yn amodol ar iddynt gwrdd â’r meini prawf cymhwyster priodol. Er mwyn sefydlu a ydych yn gymwys i dderbyn cefnogaeth dan y rhaglen, rhaid gwneud ymholiadau cychwynnol drwy e-bost at finance@cylch.org.uk neu drwy’r post at Kayle Martin, Cylch CBIP, 113, Ffordd y Gadeirlan, Pontcanna, Caerdydd CF11 9PH.  Unwaith y bydd eich cymhwyster wedi'i gadarnhau, bydd Cylch yn eich rhoi mewn cysylltiad â Banc Elusennau Cymru ar unwaith.  I gael gwybodaeth gefndir (a’r diweddaraf ar gymhwyster) ynghylch y gronfa cliciwch yma.
Lein Gymorth WCVA
Yn cynnig gwasanaeth ymholiadau a chyfeirio aml-sianel dwyieithog, rhad ac am ddim i unrhyw un sy’n ymwneud â’r trydydd sector, boed fel gwirfoddolwr, aelod cyflogedig o staff neu ymddiriedolwr.

Prosiectau penodol WCVA
Cyllid Cynaliadwy Cymru
Mae CCC yn darparu cyngor ac arweiniad ymarferol i fudiadau sydd eisiau datblygu agwedd o fentergarwch tuag at gyllido er mwyn cyflawni cynaliadwyedd ariannol hirdymor. Cysylltwch â Sara Carroll ar 029 2043 1777.
3-SET Tîm Ewrop Trydydd Sector 
Cydlynir 3-SET gan WCVA ar lefel genedlaethol ac mae’n darparu gwasanaethau wedi’u teilwra ar gyfer buddiannau mudiadau trydydd sector  ar draws yr ardaloedd Cydgyfeiriant (Gorllewin Cymru a'r Cymoedd) a  Chystadleurwydd a Chyflogaeth Rhanbarthol (Dwyrain Cymru). I drafod rôl WCVA cysylltwch ag Amanda Parsons neu Judith Stone ar 029 2043 1744 neu ar gyfer manylion cysylltu ar gyfer timau lleol a gofodol cliciwch yma. 

Porth Ymgysylltu
Nod y Porth Ymgysylltu yw lleihau anweithgarwch economaidd yng Nghymru drwy wella cyflogadwyedd pobl sy’n wynebu rhwystrau rhag cyflogaeth ac sydd bellaf oddi wrth y farchnad lafur. Mae’r rhestr o gyflenwyr cymeradwy ar gyfer ardaloedd Cystadleurwydd a Chyflogaeth Rhanbarthol Cymru’n agored ar hyn o bryd. Mae rhestr o gyflenwyr cymeradwy ar gyfer ardaloedd Cydgyfeiriant wedi cau ar hyn o bryd ond bydd yn ailagor yn ystod yr Hydref 2009.
Webspring
Gwasanaeth yw hwn a ddatblygwyd drwy gyfrwng partneriaeth rhwng WCVA a Sequence. Mae WebSpring yn cynnig gwefannau proffesiynol cost-effeithiol ar gyfer mudiadau gwirfoddol. Bydd WCVA yn cynorthwyo pawb sy’n gwneud ymholiadau i WebSpring i gael gafael ar gyllid lle bynnag y bo modd i dalu costau WebSpring.
Cronfa Ymddiriedolaeth Cymunedau yn Gyntaf
Nod y gronfa yw cefnogi unrhyw fath o weithgaredd sy’n cynnwys pobl leol drwy gyfrwng mudiadau cymunedol bach sy’n rhoi budd i’w cymuned. Croesewir ceisiadau gan ystod o brosiectau cymunedol gan gynnwys cerddoriaeth a’r celfyddydau. Rhaid i’r gweithgareddau roi rhyw gymaint o fudd economaidd, amgylcheddol, cymdeithasol neu ddiwylliannol i bobl sy’n byw yn un o ardaloedd Cymunedau yn Gyntaf.
Y Farchnad Lafur Drosiannol
Bydd y Farchnad Lafur Drosiannol yn buddsoddi mewn mudiadau sy’n gallu cefnogi a datblygu pobl sydd wedi dod yn ddibynnol ar fudd-daliadau a’r rheini sy’n wynebu rhwystrau eraill rhag gweithio. Mae’r rhestr o gyflenwyr cymeradwy ar gyfer ardaloedd Cystadleurwydd a Chyflogaeth Rhanbarthol Cymru’n agored ar hyn o bryd. Mae rhestr o gyflenwyr cymeradwy ar gyfer ardaloedd Cydgyfeiriant wedi cau ar hyn o bryd ond bydd yn ailagor yn ystod yr Hydref 2009.
Gwirfoddolwyr y Mileniwm
Ar hyn o bryd mae gan Wirfoddolwyr y Mileniwm grantiau ar gael ar gyfer Partneriaid Cyflwyno sy’n fudiadau lleol a rhanbarthol a all gynnig cyfleoedd gwirfoddoli i bob ifanc a phrosiectau a arweinir gan Ieuenctid a bydd angen iddynt fod wedi'u cysylltu â mudiad mentor gyda’r polisïau priodol.
Lleisiau dros Newid
Mae Lleisiau dros Newid  yn ceisio cysylltu mudiadau’r trydydd sector â phrosesau gwneud penderfyniadau cenedlaethol a lleol, gan gynnwys lobïo ac ymgyrchu. Nod y prosiect hwn yw helpu’r sector i leisio ei farn er mwyn dylanwadu ar y broses o lunio polisïau a deddfau. Mae hefyd yn ceisio sicrhau bod llunwyr penderfyniadau yn deall pwysigrwydd a gwerth siarad â’r sector a bydd yn helpu i hwyluso’r broses hon. Cysylltwch â Jen Bradbury (01970 631131) neu Michelle Matheron ar 029 2043 1720 am fwy o wybodaeth.
Rhoi yng Nghymru
Nod Rhoi yng Nghymru yw cynyddu gwerth rhoddion i’r sector gwirfoddol yng Nghymru drwy hyrwyddo rhoi, yn enwedig rhoi mewn modd treth effeithiol. Gellir cael mwy o wybodaeth gan Eileen Kinsman ar 01970 631128.
Adnoddau eraill WCVA
Swyddog Gwasanaethau Cyfreithiol
Mae Swyddog Gwasanaethau Cyfreithiol WCVA yn darparu gwybodaeth ac arweiniad yn rhad ac am ddim ar ystod eang o faterion cyfreithiol, gan gynnwys rhai’n ymwneud â gwahanol agweddau ar y dirwasgiad megis cyflogaeth a dyled. Cysylltwch ag Enrico Carpanini ar 029 2043 1779.
Taflenni gwybodaeth am gyllid
Mae WCVA yn cynnig dewis helaeth o daflenni gwybodaeth ar gyllid yn benodol sydd nid yn unig yn darparu arweiniad ar sicrhau cyllid, ond hefyd ar ddatblygu cynaliadwyedd ariannol.
Taflenni gwybodaeth cyffredinol
Mae WCVA wedi cynhyrchu amrywiaeth eang o daflenni gwybodaeth am bob agwedd ar redeg mudiad trydydd sector.  Gallai’r rhain fod yn ddefnyddiol o ran rheoli mudiad mewn cyfnod anodd, yn ogystal â darparu arweiniad ar gwestiynau pwysig a allai godi o ganlyniad i’r dirwasgiad.
Manteision bod yn aelod
Drwy fod yn aelod o WCVA cynigir llu o nwyddau a gwasanaethau ar ddisgownt megis arbedion ar gostau ffôn, nwyddau TG ar ddisgownt, gostyngiad ar gostau hyfforddi ayb, a allai fod o gymorth o ran lleihau costau.
Y Trydydd Sector a’r Dirwasgiad yng Nghymru - Anelu at Gynllun Gweithredu
Mae WCVA wedi cyhoeddi adroddiad sy’n rhoi sylw i bryderon ynghylch toriadau o ran gwariant a gwasanaethau yn y sector.
Arolwg Dirwasgiad
Ym mis Chwefror cynhaliodd WCVA arolwg o effeithiau’r dirwasgiad ar y trydydd sector yng Nghymru. Derbyniwyd ymateb da iawn a chyflwynwyd yr adroddiad hwn i’r gynhadledd ar y Dirwasgiad ym mis Mai 2009.
Adnoddau am y dirwasgiad

Gwefannau allweddol
Mae Gwefan Cefnogi'r Dirwasgiad ACEVO yn cynnwys cyfres o erthyglau ar bynciau’n ymwneud â’r dirwasgiad, fideos o gyfweliadau gyda phrif weithredwyr y trydydd sector yn egluro sut y mae’r dirwasgiad yn effeithio ar eu maes hwy, rhestrau o ddigwyddiadau, a fforwm drafod. Mae Arweiniad Rhad ac am Ddim ACEVO ar Oroesi'r Dirywiad Economaidd yn gasgliad defnyddiol o gynghorion gan arbenigwyr allweddol ym maes Adnoddau Dynol, codi arian a chyllido.
Mae NCVO wedi casglu peth o'i wybodaeth gysylltiedig ynghyd i greu adran Adnoddau Dirwasgiad ar ei wefan. Mae’r dudalen hon yn cynnwys dolenni at erthyglau a chanllawiau dan benawdau megis: Gwarchod eich mudiad rhag y dirwasgiad, Rheoli argyfwng, Cefndir a dadansoddiad. Mae’r adran hon hefyd yn cynnwys dolenni at darnau o waith perthnasol eraill gan NCVO, megis drwy Ragolwg y Trydydd Sector a’r Prosiectau Cyllido Cynaliadwy.  Mae tudalen NCVO ar Leihau Gwastraff yn edrych ar ffyrdd y gall mudiadau wneud arbedion ar draws eu gweithgareddau, gan gynnwys incwm statudol, benthyciadau, buddsoddiadau, yswiriant, costau ynni, TAW a thelathrebu.  Hefyd, mae’r arweiniad Goroesi a Ffynnu yn nodi pum prif awgrym NCVO ar gyfer ymdrin â’r dirwasgiad.
Mae adran Adnoddau a Chefnogaeth yn y Dirwasgiad NAVCA yn cynnwys tudalennau ar adnoddau a chefnogaeth NAVCA, sut y mae mudiadau eraill yn helpu, Effaith y dirwasgiad ac Adnoddau allweddol. Dyma safle ardderchog gyda chorff sylweddol o ddeunydd defnyddiol.  Y Trydydd Sector a'r Hinsawdd Economaidd Presennol yw cyfraniad ysgrifenedig  NAVCA i uwchgynhadledd NCVO ar y dirwasgiad ym mis Tachwedd 2008 – mae’r ddogfen yn gasgliad o adroddiadau a barn aelodau NAVCA a sut y maent yn bwriadu mynd i’r afael â’r broblem.
Grŵp Gwylio'r Dirwasgiad Cyfarwyddwyr Cyllid Elusennol – y mae eu gwe dudalen yn fwy o borth sy'n casglu ynghyd erthyglau a dolenni allanol sy'n canolbwyntio ar gyllid y trydydd sector.
Ceir adrannau ar y gefnogaeth sydd ar gael gan y llywodraeth ac erthyglau penodol ar faterion megis  twyll a phensiynau. Mae hefyd yn cynnwys dolen at Gefnogaeth Mewn Cyfnodau Ansicr sef dogfen ar y cyd gan y Grŵp Cyfarwyddwyr a phartneriaid eraill, a'rYmdopi mewn Dirwasgiad, sef adroddiad a gynhyrchwyd mewn partneriaeth â Pricewaterhouse Coppers LLP.
Mae gan dudalen  Gwylio'r Dirwasgiad - Y Sefydliad Codi Arian ddolen at eu pecyn Archwiliad Cyflwr Codi Arian, sef “pecyn rhad ac am ddim i’ch cynorthwyo i ddeall effaith y dirwasgiad ar eich portffolio codi arian”, ynghyd â dolenni eraill at adroddiadau o fannau eraill.  Maent hefyd yn gweithio ar ddull o dracio codi arian a fydd yn rhoi cipolwg misol i fesur effeithiau’r dirwasgiad. 
Mae Pecyn y Dirwasgiad NICVA yn dwyn ynghyd peth o’i ddeunydd ei hun ac adnoddau trydydd parti.  Mae’r Pecyn yn canolbwyntio’n benodol ar ganfod a rheoli gwahanol feysydd risg yn ystod y dirwasgiad, ac yn darparu arweiniad cryno dan bob pennawd.  
Mae ACAS a CIPD yn cynnig cyngor ar bynciau’n ymwneud â gweithio’n ddoeth, cyfathrebu a rheoli newid, lles cyflogeion a chynllunio ar gyfer colli swyddi. Maent wedi cyhoeddi dogfen ar y cyd - Sut i reoli eich gweithlu mewn dirwasgiad.
Mae gan y Sefydliad Cymorth i Elusennau linell gymorth gyfrinachol, rhad ac am ddim ar gyfer argyfwng ariannol, sy’n darparu trafodaeth un-tro gydag awgrymiadau ar gyfer goroesi. Ffôn 0800 980 2000.
Y dirywiad economaidd - 15 cwestiwn y dylai ymddiriedolwyr eu gofyn, gan y Comisiwn Elusennau, 

- mae hwn yn ymwneud â meysydd y dywedodd elusennau y maent fwyaf bregus ynddynt ac yn gofyn 15 cwestiwn allweddol i gynorthwyo byrddau ymddiriedolwyr i edrych ar yr opsiynau a'r cyfleoedd sydd ar gael iddynt. Mae’r rhestr wirio’n anelu at fod yn addas i'w defnyddio gan bob elusen, ac er na fydd pob un o'r 15 cwestiwn yn berthnasol i bob elusen – bydd yn dibynnu ar faint elusen a sut y mae'n gweithredu – mae’r rhestr wirio’n adlewyrchu dull gweithredu arfer da y dylai elusennau eu defnyddio wrth adolygu’n rheolaidd sut y maent yn gweithredu, yn enwedig yn ystod dirywiad economaidd.
Gwefannau, ac adnoddau eraill 
Road to Recovery
Gwe dudalen gan y Guardian yn cynnwys erthyglau perthnasol a diweddar am y dirwasgiad.
Blog Gwylio'r Dirwasgiad
Wedi’i sefydlu a’i reoli gan Sean Triner, Cyd-sylfaenydd a Chyfarwyddwr Pareto Fundraising, mae’r flogfan hon yn lle ar gyfer syniadau, erthyglau , ac ymchwil yn seiliedig ar y dirwasgiad ac a ydyw’n cael effaith ar godi arian mewn gwahanol wledydd   
NatWest – Canllawiau Busnes
Mae NatWest wedi cynhyrchu’r canllawiau rhad ac am ddim hyn i roi cefnogaeth ac arweiniad, ac i helpu’ch busnes i barhau i fasnachu drwy’r hinsawdd economaidd presennol. Mae’r canllawiau’n cynnwys gwybodaeth am gynlluniau newydd, rheoli asedau, rheoli llif arian, ymdrin â dyledion drwg a sut i daenu’ch risg.
Cymorth Gwirioneddol Nawr
Cylchlythyr newydd y Llywodraeth ar-lein sy'n rhoi manylion y camau a gymerir ar hyd a lled y wlad i gynorthwyo’r economi drwy’r dirwasgiad. Gellir ei chwilio yn ôl rhanbarth, gan ganiatáu i chi fod yn sicr y bydd y cynlluniau ar gael i’ch mudiad.
Cefnogaeth Hyblyg i  Fusnes Mae Llywodraeth Cynulliad Cymru’n cynnig cymorth i fusnesau drwy gyfrwng y gwasanaeth hwn.
Cefnogaeth i Gynghorau yn ystod y Dirwasgiad 
Cefnogaeth i gynghorau yn ystod y dirwasgiad. Adnodd Idea.gov ar gyfer Cymdeithasau Awdurdodau Lleol.
Herts CVS Group - Diweddariad Misol
Mae’r diweddariad hwn yn cynnwys adran fawr yn rhoi manylion y cymorth penodol sydd ar gael ar gyfer elusennau a chynghorau i ymateb i’r dirwasgiad, yn ogystal â’r cymorth cyffredinol sydd ar gael.
Sut i reoli eich busnes mewn dirwasgiad
Does dim sgript ar gyfer rhedeg mudiad ynn ystod y dirywiad hwn. Ond darperir awgrymiadau ar gyfer llywio eich mudiad yn yr erthygl hon o gylchgrawn ‘Fortune’ – 10 ffordd o ddod drwyddi.

Wrth galon y mater
Y ‘Mentrwr Noeth’, Craig-Dearden-Phillips yn mynegi ei farn ar sut i reoli’r dirwasgiad yn ei ffordd ddi-flewyn ar dafod ei hun. Fel prif weithredwr, mae’n deall y teimlad o sefyll ar fin y dibyn.
Rheoli yn ystod y Dirwasgiad
Mae Cwmni Legge wedi ysgrifennu’r arweiniad hwn ar gyfer Rheolwyr yn seiliedig ar brofiadau yn ystod y dirwasgiad diwethaf.
Sut i Oroesi'r Dirwasgiad
Arweiniad ‘Business Week’ ar gyfer Prif Swyddogion Gweithredol. Yn nodi pedwar cam y dylai Prif Swyddogion Gweithredol eu cymryd i sicrhau y daw eu cwmni drwy’r dirwasgiad yn llwyddiannus.
Cynllun i sicrhau arweiniad effeithiol mewn dirwasgiad
Mae Business Week wedi ysgrifennu erthygl ar sut i sicrhau llwyddiant Prif Swyddogion Gweithredol o ran  llywio’u busnesau drwy ddirwasgiad.
Sut i oroesi'r dirwasgiad
Erthygl Trydydd Sector gan Ben Kernighan, dirprwy brif weithredwr, NCVO.
Reach Volunteering
Mae gwirfoddolwyr medrus iawn ar gael drwy Reach i gynorthwyo tîm rheoli neu ymddiriedolwyr mudiadau gwirfoddol.  Yn seiliedig ar anghenion penodol eich mudiad, mae’r gwasanaeth Reach yn anelu at ganfod unigolion medrus i weithio gyda chi fel ymddiriedolwyr ar aseiniadau byr ar sail prosiect, i gynnal adolygiad strategol o’ch mudiad neu faes penodol, ac mewn swyddogaethau mwy hirdymor. Rheoli mewn Dirywiad
Ym mis Tachwedd 2008, comisiynodd CFDG arolwg o effaith posibl y dirywiad economaidd ar y Sector Elusennau.                       
What Did the Winners of the Last Recession Do Right?
Erthygl o Accenture yn edrych ar y cwmnïau a ddaeth allan gryfaf ar ôl y dirwasgiad diwethaf  yn yr 1990au cynnar, er mwyn canfod beth wnaethon nhw’n iawn.                         
Y Dirwasgiad a'r Trydydd Sector
Ar 13 Chwefror cynhaliodd yr ESRC ac SCVO seminar i gynorthwyo’r trydydd sector i gael mwy o ddealltwriaeth o  oblygiadau’r dirwasgiad a sut i fynd i’r afael â hwy.            Sicrhaodd y rhai fu’n annerch, Dr Philomena de Lima a’r Athro Jenny Harrow fod eu cyflwyniadau ar gael.

Crynodeb Uwchgynhadledd ar y Dirwasgiad o 
Ddiwedd 2008 cynhaliodd NCVO a Kevin Brannan AS uwchgynhadledd i ystyried effeithiau’r dirwasgiad ar y Trydydd Sector.

Civil Society Almanac 2009 - Crynodeb Gweithredol
Mae cyhoeddiad blynyddol NCVO yn edrych yn fanwl ar is-sectorau elusennol ac yn edrych ymlaen ar y rhagolygon ar gyfer y sector yn ystod dirwasgiad.       
Gwersi o ddirwasgiadau blaenorol
Mae gwefan Cyngor Gweithredu Gwirfoddol yr Alban (SCVO) wedi cyhoeddi papur briffio o’r ‘Recession Roundtable’ a gynhaliwyd gan SCVO ar 26ain Tachwedd 2008  sy’n cyflwyno gwybodaeth ar yr hyn y gall dirwasgiadau blaenorol ei ddweud wrthym.
Cynllun i sicrhau arweiniad effeithiol mewn dirwasgiad
Mae Business Week wedi ysgrifennu erthygl ar sut i sicrhau llwyddiant Prif Swyddogion Gweithredol o ran  llywio’u busnesau drwy ddirwasgiad.

Goroesi'r Dirwasgiad: Saith awgrym hanfodol ar gyfer gyrfaoedd
Gan yr arbenigwr enwog ar ddiwylliant corfforaethol, arweinyddiaeth a chyfathrebu ac awdur 'Make The Right Choice’, canllaw i gynorthwyo pobl i barhau’n bositif tra’n ymdrechu i oroesi’r dirwasgiad. Mae’r dudalen hon hefyd yn cynnwys ‘Deuddeg syniad i leihau straen a Chael mwy o Hwyl yn y Gwaith’.

10 Cam y gall arweinwyr eu cymryd i ddod drwy’r dirwasgiad 
Mae astudiaeth gan y Forum Corporation wedi nodi deg cam y gall arweinwyr llwyddiannus eu cymryd mewn tri maes yn ystod dirywiad economaidd i sefydlogi’r mudiad, sicrhau ei fod yn mynd yn y cyfeiriad cywir, a dod i’r lan ar y brig. 

Mentora'r Trydydd Sector
Yn darparu perthynas ddatblygu un i un ar gyfer rheolwyr, ymddiriedolwyr ac arweinyddion timau sy’n fwriadol ac yn cael ei ddarparu gan y naill i’r llall.
Doherty Stobbs
Yn arbenigo mewn cynorthwyo mudiadau yn y trydydd sector gyda pherthynas cyflogai/cyflogwr, twf personol a datblygiad a chyfuno.
'Beth wnaethoch chi yn y dirwasgiad'  rhan 1 a rhan 2
Ym mis Mehefin y llynedd, ysgrifennodd Keith Hickey, Prif Swyddog Gweithredol CFDG erthygl sy’n edrych ar yr hinsawdd economaidd presennol ac yn darparu rhai o’i syniadau ar sut y gall Cyfarwyddwyr Cyllid gefnogi’u helusennau drwy’r sialensiau i ddod.   
Elusennau a'r Wasgfa Gredyd - Cyngor 
Mae Russell Cooke, cyfreithwyr, sy’n arbenigo mewn elusennau wedi ysgrifennu erthygl ar gyfer CTN – y rhwydwaith ymddiriedolwyr – gan roi cyngor ar Elusennau a’r Wasgfa Gredyd.
Elusennau ac Ansolfedd
Mae Howarth Clark Whitehill wedi paratoi arweiniad manwl yn cynnwys materion yn ymwneud â chyfrifo cronfeydd, mantolenni negyddol, masnachu anghyfiawn a chyfrifoldebau ymddiriedolwyr.   Mae ar gael yn eu llyfrgell ddogfennau i aelodau CFDG.
Masnachu tra’n ansolfent 

Cynhwyswyd erthygl gan Brian Johnson  yn y cylchgrawn ‘Charity Finance’ a oedd yn edrych ar faterion cyfreithiol ymarferol a chosbau mewn perthynas â masnachu tra'n ansolfent.
Cod ymarfer ar gyfer Cyllido'r Trydydd Sector
Mae gan Lywodraeth Cynulliad Cymru God Ymarfer ar gyfer Cyllido'r Trydydd Sector (Llywodraeth y Cynulliad, 2009).  Gallai mudiadau yn y trydydd sector sy’n cael trafferthion o ran cyllido yn y cyfnod economaidd anodd hwn gael fod y Cod yn ddefnyddiol ar gyfer bwrw ymlaen ag unrhyw hawliadau heb eu gwneud, neu gyflwyno cwyn berthnasol.  Fel y dywed y cyflwyniad i’r cod: 

‘Mae’n amlinellu’r prif egwyddorion a fydd yn sail i gyllid Llywodraeth y Cynulliad ar gyfer y Trydydd Sector a’r hyn y mae Llywodraeth y Cynulliad yn ei ddisgwyl yn gyfnewid. Mae egwyddorion y Cod Ymarfer yn orfodol ar bob un o adrannau Llywodraeth y Cynulliad, Cyrff a Noddir gan Lywodraeth y Cynulliad, cyrff y GIG a chyllidwyr trydydd parti eraill. Disgwylir y bydd awdurdodau lleol hefyd yn glynu at yr egwyddorion a bennir yn y Cod Ymarfer.’ 

Mae’r ffaith bod y cyrff hyn, a restrir wrth eu henwau yn y ddogfen, yn gorfod dilyn egwyddorion y cod, yn werth ei bwysleisio. Ond, nid yw'r disgwyliad yng nghyswllt awdurdodau lleol yn orfodol. Felly, mae’r Gweinidog dros Gyfiawnder Cymdeithasol a Llywodraeth Leol yng Nghymru, Dr Brian Gibbons AC, wedi ysgrifennu’n ddiweddar at lywodraeth leol yng Nghymru yn eu hannog i ymrwymo i'r egwyddorion sy'n sail i’r Cod.  Mae’r ddogfen yn rhoi llawer mwy o fanylion ond, yn fyr, dyma’r prif egwyddorion:
· Cyflwyno amcanion polisi strategol 

· Parch at annibyniaeth y sector 

· Trafodaeth gynnar ac adeiladol 

· Penderfyniadau amserol 

· Sicrwydd cyllid 

· Lefelau ariannu teg 

· Adennill Costau’n Llawn
· Caffael teg 

· Talu ymlaen llaw - lle sefydlir angen ariannol clir
· Triniaeth deg a rhesymol
· Mynd ati i fonitro a gwerthuso ar y cyd 

· Pwy sy’n gwneud beth orau 

Mae trefn gwyno glir i'w dilyn mewn achosion honedig o dorri'r Cod. Dyma sydd gan y ddogfen i’w ddweud: 

‘Dylai cwynion am weithredu’r Cod hwn gael eu gwneud yn y lle cyntaf, yn ysgrifenedig, i Gadeirydd yr Is-bwyllgor Ariannu a Chydymffurfiaeth, d/o Uned y Trydydd Sector, y Gyfarwyddiaeth Gymunedau, Llywodraeth Cynulliad Cymru, Parc Busnes Rhydycar, Swyddfa Merthyr Tudful, CF48 1UZ.
Mae'n rhaid i’r gŵyn fod yn benodol a dylai gynnwys:
· Natur y gwyn.
· Yr adran yn y cynllun neu'r cod ymarfer sydd dan sylw.
· Tystiolaeth gefnogol.
· Unrhyw dystiolaeth o ymdrechion i unioni neu ddatrys y problemau.
Daw cwynion o dan reolaeth Cod Ymarfer Llywodraeth Cynulliad Cymru ar Gwynion. Gellir gwneud cais am gopi o hwn neu gellir ei weld ar safle rhyngrwyd Llywodraeth Cynulliad Cymru yn: http://new.wales.gov.uk/contact_us/complaints1/?lang=en .
Bydd cwynion am weithredu’r Cod Ymarfer yn cael eu cyflwyno fel eitem ar yr agenda mewn cyfarfodydd o Is-bwyllgor Ariannu a Chydymffurfiaeth Cyngor Partneriaeth y Trydydd Sector (TSPC). Mae'r Is-bwyllgor Ariannu a Chydymffurfiaeth yn ystyried achosion o doriadau honedig o Gynllun y Trydydd Sector (Gwirfoddol) gan gynnwys y Cod Ymarfer. Swyddogaeth gynghorol sydd ganddo ac nid oes ganddo'r pwerau i orfodi unrhyw benderfyniadau. Serch hynny, gall gyflwyno argymhellion i'r TSPC ar achosion na chafodd eu datrys.
Bydd y TSPC yn penderfynu a yw’n dymuno cyflwyno unrhyw argymhellion i Lywodraeth Cynulliad Cymru ar unrhyw faterion y tynnodd yr Is-bwyllgor sylw atynt’.
Pecynnau offer
The Nonprofit Life Stage Assessment Tool
Mae Fieldstone Alliance wedi cynhyrchu’r asesiad hwn fel y gallwch weld  sut y mae eich mudiad yn gwneud  mewn saith maes datblygu – llywodraethu, arwain staff, cyllid, systemau gweinyddol, staffio, cynnyrch a gwasanaethau a marchnata.                     
Pecyn y Dirwasgiad
Mae’r Academi Sgiliau Genedlaethol wedi creu’r pecyn hwn yn bennaf i gefnogi cwmnïau gweithgynhyrchu. Bydd y tri gweithdy’n eich cynorthwyo i wella llif arian a lleihau costau drwy edrych mewn ffordd wahanol ar bob agwedd o greu cynlluniau gweithredu ymarferol i'w rhoi ar waith ar unwaith. Er iddynt gael eu creu ar gyfer gweithgynhyrchu bydd y camau sylfaenol yn ddefnyddiol ar gyfer elusennau hefyd.
Arfau SKiLD ar gyfer gweithwyr datblygu
Mae NAVCA wedi llunio cyfres o ymarferion newydd i gefnogi gwaith gyda grwpiau.       O ‘Cytuno ar Nodau’ i Recriwtio Gweithiwr’, bydd yr arfau hyn o gymorth ar ystod o bynciau bob dydd.
The Revenue Evaluation Matrix
Lluniwyd gan Fieldstone Alliance, dyma arf ar gyfer gwerthuso sefyllfa ariannol mudiad a’r gymysgedd refeniw. Gellir ei ddefnyddio i werthuso  cynaliadwyedd eich ffrydiau refeniw presennol, mesur y potensial ar gyfer  ffynonellau newydd o refeniw a chymharu cymysgedd cyllido’ch mudiad â sefyllfa mudiadau tebyg.
Gwir Gymorth gyda Chyllid
Mae Business Link wedi datblygu arf rhyngweithiol i alluogi elusennau i ddarganfod yn gyflym ac yn rhwydd os yw cynlluniau  a mesurau newydd y llywodraeth i ddarparu cymorth gwirioneddol yn awr i fusnesau drwy’r dirywiad yn addas ar gyfer eich mudiad chi.          
Mae Sefydliad Cymorth yr Elusennau (CAF) wedi agor Llinell Gymorth ar yr Argyfwng Ariannol ar gyfer arweinwyr elusennau sy’n poeni am hyfywdra ariannol eu mudiadau. Trafodaethau cyfrinachol, unwaith ac am byth yw’r rhain. Y rhif Rhadffon yw 0800 9802 000. Gellir cael mwy o wybodaeth drwy glicio yma.
Reach Volunteering
Mae gwirfoddolwyr medrus iawn ar gael drwy Reach i gynorthwyo tîm rheoli neu ymddiriedolwyr mudiadau gwirfoddol. Yn seiliedig ar anghenion penodol eich mudiad, mae’r gwasanaeth Reach yn anelu at ganfod unigolion medrus i weithio gyda chi fel ymddiriedolwyr ar aseiniadau byr ar sail prosiect, i gynnal adolygiad strategol o’ch mudiad neu faes penodol, ac mewn swyddogaethau mwy hirdymor.
Nonprofit Decline and Dissolution Project Report: Going out of Business - Why, When and How to do it Gracefully
Mae arweiniad Fieldstone Alliance ar yr adroddiad dirywio a diddymu dielw yn taflu goleuni ar gyfnod pwysig o gylch bywyd mudiad, ond nas deallir yn llawn ar hyn o bryd – sef mynd i’r wal.          
No Council of Despair: Positive Local Leadership in a Recession
Arweiniad a rhestr wirio ar y Dirwasgiad. Dyma adnodd ar gyfer cynghorau lleol, cynghorwyr a swyddogion i'w cefnogi i ddatblygu ymateb cydlynol i effaith leol y dirwasgiad.
New toolkit to 'future proof' food businesses for challenges ahead
Bydd hwn yn cynorthwyo unrhyw elusennau sy’n cynhyrchu a dosbarthu bwyd. Mae’r pecyn newydd gan Gyngor Moeseg Bwyd wedi’i lunio i’ch cynorthwyo i baratoi ar gyfer sialensiau i’r system fwyd yn y dyfodol. Mae’r pecyn yn galluogi mudiadau i gynnal yr un math o ymarferion, ond o’u hadeiladau eu hunain, gan leihau amser a chostau ar adeg pan mae adnoddau’n dynn i lawer o fentrau. Mae’n eu galluogi i brofi eu strategaethau presennol a sicrhau fod eu hymgyrchoedd, eu polisïau a’u cynnyrch yn barod am y dyfodol.
Adfywio'ch gwefan ar gyfer y dirwasgiad: adnodd ymarfer da
Mae ‘Idea’ wedi cynhyrchu’r arweiniad hwn yn benodol ar gyfer awdurdodau lleol ond bydd yn ddefnyddiol ar gyfer pob elusen. Drwy ddarparu’r materion sy’n debygol o fod o fwy o bwys i drigolion a busnesau, yn ogystal ag enghreifftiau gyda lluniau o ddyluniad gwefannau, byddai’n anodd gwych i’ch cynorthwyo i roi bywyd newydd yn eich gwefan mewn ymateb i’r hinsawdd economaidd heriol.

Llyfrau /Cylchgronau
Codi Arian Pan Fydd Arian yn Dynn gan Mal Warwick
Mae’r llyfr hwn yn £15 fel arfer, ac mae’r ddolen uchod yn mynd â chi at restriad y llyfr ar Amazon, fodd bynnag, gallwch ddarllen y bennod gyntaf yn rhad ac am ddim ar y flogfan am y dirwasgiad drwy glicio yma.
Recession Proofing Your Business gan Frank Vickers
Ar gael o Amazon am £19. Yn cynnwys cannoedd o dempledi Microsoft Office a System Ddadansoddi Busnes sy’n cael ei defnyddio ledled byd, mae "Recession Proofing Your Business" yn llyfr sy’n canolbwyntio ar baratoi a ddirywiad economaidd sydd ar fin digwydd. Mae negeseuon ymarferol y llyfr a’r pecynnau’n hawdd eu deall a gellir eu defnyddio ar unwaith yn eich busnes bach eich hun. Wedi’i ysgrifennu gan Frank Vickers, perchennog busnes bach gyda dros 35 mlynedd o brofiad fel ymgynghorydd corfforaethol ac i fusnesau bach.
Beat the Recession - A blueprint for business survival. Gan Nicholas Bate
Mae’r llyfr hwn ar gael o Amazon am £5. Mae’n cynnwys y syniadau cyfredol gorau ar sut i ymdopi yn y dirywiad economaidd byd-eang presennol.    Mae  “Beat the Recession" yn becyn ymarferol sy’n cynnwys cyngor ymarferol ac amhrisiadwy i gynorthwyo perchnogion busnesau i fynd drwy’r storm economaidd bresennol a dod allan ohoni’n fuddugoliaethus. Mae’n arweiniad hynod ymarferol a gwerthfawr tu hwnt. Fe’i hysgrifennwyd yn eglur ac yn rhydd o jargon ac mae’n cynnwys awgrymiadau ymarferol (sy'n gweithio go iawn). Mae’n datgan yn eglur beth sy’n gweithio a beth sydd ddim.
Llyfryn Ymdopi Mewn Cyfnodau Anodd
Arweiniad yn ymwneud â’r prif faterion a allai effeithio ar fudiadau’r Trydydd Sector yn ystod cyfnodau o ansicrwydd ariannol.   Mae’n cynnig fframwaith ar gyfer canfod ac asesu risgiau cyfredol ac yn cynnig arweiniad ar sut y gall mudiad ymdopi ac addasu i newid. Pe digwydd i’r penderfyniad anodd gael ei wneud i gau’r mudiad, mae’n cynnig arweiniad ar y camau sydd eu hangen, yn dibynnu ar strwythur gyfreithiol y mudiad. Ar gael am ddim drwy ddolen yn fformat Powerpoint.
Coping with the Recession: UK Company Performance in Adversity. Gan y Sefydliad Cenedlaethol dros Ymchwil Economaidd a Chymdeithasol
Ar gael o Amazon am £24. Mae’r llyfr hwn yn edrych ar sut y mae cwmnïau’n ymdopi â’r pwysau a ddaw yn sgil cyfnodau o ddirwasgiad. Mae’n seiliedig ar arolwg ar raddfa eang a gynhaliwyd yng Ngwanwyn 1993 a oedd yn cynnwys dros 600 o brif gwmnïau’r DU. Cyfunwyd data’r holiadur â chyfres data dros gyfnod digonol o amser ar berfformiad ariannol y rhan fwyaf o’r cwmnïau i’n galluogi i olrhain yr effeithiau a oedd ar ôl yn dilyn y dirwasgiad ar ddechrau'r 1980au.  Dyma’r prif faterion yr edrychir arnynt yn y llyfr: Beth sy’n gwneud cwmnïau'n hawdd eu niweidio gan bwysau’r dirwasgiad? Sut mae cwmnïau fel arfer yn mynd i’r afael â’r pwysau hyn? Sut mae pwysau’r dirwasgiad wedi cael eu trosglwyddo’n ôl i’r marchnadoedd llafur a pha fath o newidiadau i sefydliadau a achoswyd ganddynt? Yn olaf, a yw pwysau’r dirwasgiad yn ysgogi gweithgaredd blaengar?
Arolygon
Diffyg Arweiniad: Arolwg Mckinsey o gyfarwyddwyr corfforaethol
Ym mis Chwefror 2009 cyhoeddoddThe McKinsey Quarterly published "The crisis: Mobilising boards for change" gan wahodd cyfarwyddwyr i ddefnyddio arolwg ar-lein o gasglu’u syniadau ynghyd ar sut yr oedd byrddau’n ymateb i’r argyfwng economaidd. Mae'r canlyniadau llawn wedi’u hatodi i’r ysgrif wreiddiol.
Recession: Latest Surveys point to bleak outlook for Britain
Erthygl yn y Guardian yn rhoi manylion nifer o ragolygon a gynhaliwyd ynghylch y dirwasgiad.               

Beating the Recession Blues - Canlyniadau Arolwg
Mae Careers in Audit wedi cyhoeddi canlyniadau eu harolwg. Dengys y canlyniadau fod y ffactor ofn wedi taro gyda thoriadau mewn cyflogau, methiant i gysgu a straen.
Strategic Planning: Three tips for 2009 - McKinsey Quarterly
Mae McKinsey Quarterly wedi cynnal arolwg o swyddogion gweithredol i ganfod beth yw’r prif newidiadau i gynlluniau strategol eu cwmnïau yn 2009. Dywedodd dros 80% o swyddogion fod eu cynlluniau’n edrych yn wahanol o’u cymharu â’r llynedd. Mae newidiadau arwyddocaol eraill yn cynnwys creu strategaethau mwy deinamig, canolbwyntio ar y tymor byr a chynnwys mwy o ddadansoddiadau.
What Surveys Say About Recession
Erthygl yn Business Week am arolygon o berchnogion busnesau bach ac effaith y dirwasgiad arnynt hwy.                                                
